Тэма: Словы-назвы прадметаў.

Мэта: пазнаёміць вучняў са словамі, якія абазначаюць назвы прадметаў, фарміраваць уменне дыферэнцыраваць словы-назвы, якія адказваюць на пытанне хто? або што?;
узбагачаць слоўнікавы запас вучняў, развіваць звязную мову, творчыя здольнасці, увагу; 
фарміраваць правільныя паводзіны дзяцей у навакольным асяроддзі, добразычлівыя адносіны адзін да аднаго, выхоўваць любоў да роднай прыроды.
Абсталяванне: мультымедыя, літары на магнітах, малюнкі, карткі для індвідуальных заданняў, пісьмо Лесавічка, падручнік.
Ход урока:
1. Арганізацыйны  момант. 

Вось і празвінеў званок, 

Пачынаем наш урок.

Прапаную сябраваць

І ўсім дружна працаваць!

Падарыце, калі ласка, свае шчырыя ўсмешкі адзін аднаму.

2. Паведамленне тэмы і задач урока. (слайд)

Сёння ў нас будзе незвычайны ўрок - мы адправімся ў падарожжа ў лясное царства. Дзе пазнаёмімся са словамі, якія абазначаюць назвы прадметаў; даведаемся на якія пытанні яны адказваюць; будзем вучыцца ставіць да слоў-прадметаў пытанні, правільна іх запісваць.
 Чаму, менавіта, падарожжа!? Справа ў тым, што нас запрашаюць у госці. Зараз я вам прачытаю пісьмо. 

Знаю лес і лес люблю,

У госці да сябе заву.

Хай на сонечнай палянцы

Раздаецца звонкі смех.

Будуць гульні і забавы,

Запрашаю вас усіх.

Я люблю гуляць па лесе,

Там вандрую кожны дзень.

У лесе ўсё мяне цікавіць:

Кожны куст і кожны пень.

Я вясёлы дзядок, 

Дзядуля Лесавічок!

Ну што, рабяты, прымем запрашэнне дзядулі Лесавічка? 

Прыгожа запішам дату нашага падарожжа. 


А зараз давайце ўспомнім правілы паводзін у лесе (выказванні вучняў).
 Слайд № 2   Правілы паводзін у лесе
1. Не ламай галінкі дрэў.

2. Не разбурай гнёзды, мурашнікі.

3. Не парушай лясную цішыню.

4. Не распальвай вогнішча.

5. Прыбірай за сабой смецце.
Чытаем правілы паводзін у лесе хорам. 


А ці ведаеце вы галоўнае правіла, якое неабходна ведаць адправляючыся ў лес. (выказванні  дзяцей)


Правільна, трэба быць уважлівым, каб не заблудзіцца, і дысцыплінаваным. Зараз праверым усіх вучняў на ўважлівасць і вырашым, ці можна крочыць. 
3. Чыстапісанне.
(Узаемаправерка,узаемаацэнка). 

4.Слоўнікавая работа са словам рукзак. (слайд) Запісваюць слова рукзак, вусна прыдумваюць сказы. ( Малайцы)

Ітак, у дарогу! 

(На кожным прыпынку бедзем будзем падводзіць вынікі;  сябе і сяброў ацэньваць).

5. Работа над тэмай урока. 


1). Прыпынак “У гасцях у Айбаліта”. (слайд)


- Хто такі Айбаліт?

Давайце нагадаем расліны, з якіх доктар Айбаліт робіць лекі.

Слайд.

 

Ландыш мілы,

Ландыш нежны,

 Белы ландыш, 

Ландыш – снежны.

Кветачка мая!

Чытае вучань.

· Пра якую расліну гаворыцца? Запішам назву расліны у наступным  радку з вялікай літары.

Слайд
Загадка

Жыву каля сцяжынак,

І на абочынах даро (х/г).

Ужо колькім людзям раны

Лячыць я дапамо (х/г).
Арфаграфічная работа ( дарога-дарог, дапамога – дапамог).
Запісваем слова - трыпутнік. 

· Якую расліну ў старажытнасці называлі травой ад 99 хвароб? (слайд) Зверабой. Запішам.
· Якія лекавыя расліны, што растуць у лесе вы ведаеце? (называюць) (слайд з лекавымі раслінамі)

Запішам шыпшына, крываўнік.

А цяпер прачытаем словы, якія запісалі. (хорам)

· Як адным словам назваць гэтую групу слоў? 

·  Што яны абазначаюць?

· На якое пытанне адказваюць?
Дык, аб чым вы даведаліся на гэтым прыпынку? (выказванні навучэнцаў).
Менавіта, словы-прадметы адказваюць на пытанне што?.
(Ацэнка сваёй працы).
2).  Прыпынак “Узлесак арнітолагаў” (слайд) 


- Што такое ўзлесак?


- Хто такія арнітолагі? (слайд) Чытаем.


- А за якімі птушкамі назіраюць арнітолагі ў лесе дзядулі Лесавічка, мы даведаемся, калі правільна складзём словы – назвы птушак з дадзеных літар. Дыдактычная гульня “Збяры слова”. (слайд).
Запісваюць назвы птушак (салавей, зязюля, сініца, дзяцел, сарока, дрозд).

· Як адным словам назваць дадзеную групу слоў?

· Што абазначаюць гэтыя словы?

· На якое пытанне яны адказваюць?

Паглядзіце ўважліва, чаму да адных слоў мы паставілі пытанне хто?, а да другіх – што?
Выводзім правілы.
Звяраем з  правіламі на старонцы 65,66 падручніка. 

Падводзім вынік прыпынку, ацэньваем сваю дзейнасць).

   Ітак,  мы ў лесе. 

3). Прыпынак  “Лясная паляна”.
 Фізхвілінка. 



На паляне ў бары



Карагодзілі звяры.



Туп-туп-туп- ішлі мядзведзі.



А ліса плыла як лебедзь.



Многа-многа касавокіх –

Усе пусціліся ў скокі.

А нязграбныя ваўкі

Адхіляліся ўбакі.

Зарадка для вачэй – сочым за птушачкай.

Работа з падручнікам (практыкаванне 106 ст. 65.)


Разгледзьце малюнак і падумайце: хто ў лесе жыве? Што ў лесе расце? 

Дапішыце сказы (работа ў парах):

1рад: 

У лесе жывуць (хто?) …

2 рад:
У лесе растуць (што?)…


Каб правільна напісаць словы, звярніцеся да слоўніка (ст.120-123).

Працуем.Праверка ( сігнальныя карткі). Вынік. Ацэньванне.

Складанне тэксту “На лясной паляне” (работа ў групах)

4.)  Прыпынак “Творчы” (слайд)


Самастойная рознаўзроўневая работа. (заданні прыкладаюцца)

Праверка. 


Вось і сам дзядуля Лесавічок. (слайд)

Ён рады вітаць вас у сваім лясным царстве і хоча з вамі пагуляць. Дыдактычная гульня “Чуйныя вушкі” (Словы-прадметы. Што? –тупаем, хто? – пляскаем). 

Лесавічок задаволены, што падрастаюць такія добрыя і разумныя дзеткі. І спадзяецца, што вы будзеце не толькі выдатна вучыцца, а таксама як і ён, шанаваць і любіць прыроду.
 А зараз паглядзіце дамашняе заданне, якое просіць выканаць дзядуля: ст.67, практ. 108 (па жаданню – прыдумаць і запісаць 2 сказы) (слайд)

Падвядзенне вынікаў. Рэфлексія.

Давайце раскажам дзядулю, як прайшло падарожжа, што новага даведаліся, чаму навучыліся, што найбольш спадабалася выконваць: ці сустрэліся з цяжкасцямі, з якім настроем прыйшлі да Лесавічка.
Прадоўжы сказ: “Сёння на ўроку…” (слайд)

Вось і падышло к канцу наша падарожжа. Я ўпэўнена, што дзядуля Лесавічок заўсёды будзе рады сустрэчы з вамі. 
Ацаніце сваю працу па  шкале:

 1. Актыўнасць;

 2. Акуратнасць;

 3.Правільнасць.

Малайцы.Урок скончаны. Да пабачэння.
Заданні
1. Падбярыце адпаведныя па сэнсе словы. Запішыце верш.

У дуброве каля рэчкі
віснуюць сочныя што?....
У пералеску, ля крыніцы, 
ззяюць спелыя што? …

Словы для даведак: суніцы, парэчкі
2.  Выпішыце словы – назвы прадметаў.
Лес, дапамаглі, расліны, жывёлы, вясёлы, берагчы, птушкі, чалавек, прырода, дрэвы, любіць, зубр, лясныя.
3. Складзіце са слоў сказы і запішыце. Падкрэсліце словы, якія адказваюць на пытанне хто?
· лес, вучні, ў, пайшлі
· птушкі, галінкі, з, пералятаюць, галінку, на.
